
ТОҒЫЗҚҰМАЛАҚТЫҢ ТӘРБИЕЛІК МӘНІ
Халқымыздың тарихи-мәдени мұраларының түрлері сан алуан. Солардың қай-қайсысы да адамға, соның игілігіне қызмет етуге бағытталған. Осындай аса құнды мәдени игіліктердің бірі – ұлттық ойындар. Бүгінгі күнде ойынды халық педагогикасының құрамды бір бөлігі болып, адам баласы жасаған жеті кереметтің қатарына сегізінші етіп ойынның аталыдың негізі бар.
Қазақ халқының тарихи көне жырларының, эпостары мен лиро-эпостары және халықтың ұлттық ойындарының, әдет-ғұрып салттарының алуан түрлерін кездестіреміз.[1, 11 б. ]
Қазақ халқының ұлттық ойындары, бүгінгі күнде, қоғамдық және әлеуметтік өмірдегі маңызы зор. Қазақ халқының ұлттық ойындары ежелгі - мәдениеті мен өнерінің де ешкімнен кем болмағанын байқатады. Қазақ халқы ұлттық ойындарға бай халық. Ұлттық ойындар атадан балаға, үлкеннен кішіге мұра болып жалғасып келеді. Ата – бабаларымыз ұлттық ойындар арқылы ұрпақтың мықты әрі жігерлі болып өсуіне ықпал етіп, олардың береке бірлігі мен ынтымағын жарастырып отырған. Шындығына келсек өмір сүруімізде ұлттық ойындардың атқаратын міндеті айрықша. Қазақ халқы материалдық емес мұраларға да мән берген.
Қазақ халқы ежелден бала тәрбиесіне аса зор мән беріп, олардың жауынгерлік рухта ержетуін ұқыптылықпен қадағалаған. Жалпы баланың өмірге қадам басудың алғашқы қимыл әрекеті ойын арқылы басталады. Ойын адамның өмірге қадам басудағы алғашқы адымы. Сондықтан бала үшін және оны тәрбиелейтін ата-анасына ойынның мәні ерекше. Ойын баланың негізгі іс - әрекетінің бір көрінісі болып табылады. Ойынға шартты түрле мақсаттар қойылады, ал сол мақсатқа жету жолындағы іс - әрекет бала үшін қызықты және баланы тәрбиелеуде маңызды. Ойын балаларға ақыл - ой, адамгершілік дене шынықтыру және эстетикалық тәрбие берудің бір тетігі. Балалар ойын барысында өзін еркін сезінеді, ізденімпаздық, тапқырлық және басқа да даму үдерісіне қажетті әрекеттерді байқатады. [2, 48 б. ]
Ойын арқылы шынығып, өзінің бойындағы табиғи дарынын шыңдай түседі. Сондықтан халық оған тек ойын-сауық, көңіл көтеретін орын деп қана қарамаған. Ең бастысы – ел қорғауға қабілетті болашақ қайраткер, өзінің осы қабілетін шаршы топтың алдында, баршаға тең (досқа да, дұшпанға да) еркін бәсекеде жеңіп алуға тиіс болған. Сондай-ақ талапты жас ойын өнеріне өзінен жасы үлкен, танымал ұстаздан үйреніп, жаттығатынын, аянбай тер төгетінін байқаймыз.
Ұлттық ойындар атадан балаға, үлкеннен кішіге мұра болып жалғасып отырған және халықтың дәстүрлі шаруашылық, мәдени, өнер тіршілігінің жиынтық бейнесі көрінісі де болған. Әрине, ойын өнер ретінде әдебиет пен мәдениеттің сан алуан түрлерімен қабысып, астасып келіп, бірін-бірі толықтырып, байыта түседі. [3, 31 б. ]
Ойын тәрбие құралы арқылы ақыл - ойды кеңейтеді, тілді ұстартады, сөздік қорды байытады, жақсы ұғысады және өзінің денсаулығын нығайтады. Халқымыз ойындарға тек балаларды алдандыру ойнату әдісі деп қарамай, жас ерекшеліктеріне сай, олардың көзқарастарын, мінез - құлықтарын қалыптастыру құралы деп те ерекше бағалаған. Ойынды сабақта қолдану оқушының ой - өрісін жетілдірумен бірге, өз халқының асыл мұраларын бойына сіңіріп, кейінгі ұрпаққа жеткізе білу құралы деп білген. Бос уақытта әртүрлі ойындар ойнаған баланың денсаулығы үшін өте пайдалы. Жастардың ұлттық сана мен патриоттық сезімнің дамуында қазақтың ұлттық ойындарының алатын орны айрықша. [4, 19 б. ]
Ойын тек жас адамның дене күш-қуатын молайтып, оны шапшаңдыққа, дәлдікке, т.б. ғана тәрбиелеп қоймай, оның ақыл-ойының толысуына, есейіп өсуге де пайдасын тигізеді.
Ұлттық ойындарды негізгі үш топқа бөлуге болады:
1) Ойын-сауық, тұрмыс-салт ойындары (Қалтырауық қамыр кемпір және Ақ боран; Күзем алу; Тоғыз аяқ, тоғыз табақ; Тоқым қағар; Жар-Жар; Қыз кәде; Беташар; Бастаңғы; Шалма; Түйілген шыт; Дауыста, атыңды айтам; Сиқырлы таяқ; Шертпек; Инемді тап; Айдап сал; Қарамырза; Белбеу тастау; Монданақ; Қаһарлы-Бану; Көрші ойыны; Кім шертті?; Есімде; Сақина тастау; Жылдырт-жылдырт; Үйімнің үстіндегі кім?; Алтыбақан;
2) Жануарлар дүниесіне, аңшылыққа байланысты ойындар (Аңшылар; Тұзақ құру; Ақ байпақ; Көк сиыр; Түйе-түйе; Жануарлар қалай үндейді; Қой бағу);

3) Дене шынықтару спорт ойындары (Атқаума; Айгөлек; Мәлкі тотай; Соқыртеке; Орамал тастау; Жаяу жарыс; Әуе таяқ; Жанды дөңгелек; Қап киіп жарысу; Тоспа доп; Қарғымақ; Қарақұлақ; Алакүшік; Доп тебу; Қасқырқақпан; Қырықаяқ; Бойға доп дарытпа; Ақ сандық, көк сандық; Көген тартыс; Тең көтеру;Кім түртті?; Бүркіт; Ұшты-ұшты; Сақ құлақ; Қуалап соқ; Сен тұр, сен шық!; Шымбике; Тауқырайдан; Асау мәстек; Көги гөк; Үй артында қол ағаш; Марламқаш; Айқұлақ ойыны; Біз де; Арқан тарту; Ептілік; Бәлләй; Теңге ілу; Ортаға түспек; Дәл басу; Етек-етек; Даусынан біл; Күшің жетсе - үзіп кет; Жаңылма; Байқап қал!; Қазан доп; Күллій; Ақ сүйек; Орда; Жаяу көкпар; Таяқ ойнау; Таяқ жүгірту; Атшылар жарысы; Қардан жасалған тир; Тепе-теңдік; Жүйріктер жеңеді; Қармақ; Судағы жасырынбақ; Бөрік теппек; Жігіт қуалау; Тымақ ұру; Бұғынай; Қосқұлақ; Тартыс; Қындық-сандық; Қара сиыр; Сиқырлы таяқ; Қарагие; Түйілген орамал; Жүрелей секіру; Қазақ күресі; Жатып күресу; Тауық күрес; Білектесу; Сірес; Арқан тартыс; Бәйге мен аламан бәйге; Тай жарыс; Құнан жарыс; Дөнен жарыс; Жорға жарыс; Аударыспақ; Түйе жарыс; Табақ алып қашу немесе мүше алып қашу; Қыз қуу; Теңге алу; Ат омыраулату; Жігіт қуу; Ат үстіндегі тартыс; Жаяу тартыс; Сайыскерлер; Аш қасқыр; Дүмпілдек; Кім жылдам?; Үш орындық; Шүлдік; Домалақ ағаш;Арынды арқан; Қарт-құрт; Тұтқын алу; Бөрік жасырмақ; Қамалды қорғау; Жасырынбақ; Ошақ; Шалма тастау; Жапалақтар мен қарлығаштар; Асық ойындары; Бес тас; Атбақыл және Тоғызқұмалақ). [5, 52 б. ]
Ұлттық ойындар баланың еңбекке деген қарым - қатынасы мен ойлау қабілеттерін арттыруға, баланы шымыр да епті, зерек те алғыр, тапқыр да парасатты болып өсуге тәрбиелейді. Ұлтымыздың асыл қазынасы болған ұлттық ойындарымызды жоғалтып алмай, ұрпақтан - ұрпаққа жетуін насихаттау, халқымыздың, баршамызға аманат.
Ұлттық ойындардың ішіндегі, «тоғызқұмалақ ойыны» – адамзаттың мәдени мұрасына қазақ халқының қосқан зор үлесінің бірі. Бала мен жастар тәрбиесінде, олардың ойлау жүйесін, зердесін жетілдірудегі тоғызқұмалақтың маңызы ерекше.

Тоғызқұмалақ ойынының мәні – адамға үйлесімді (гармониялық) тәрбие беру, кез-келген жанның ақыл-ойын шыңдау, ми қызметін дамыту және қоғам алдындағы жауапкершілікті арттыру.


Тоғызқұмалақ-бабаларымыздың ұрпағына қалдырған баға жетпес сыйы, рухани құндылығы, аманаты. Бұл ойын ең жетілген спорт түрлерінің бірі ретінде адамзатты жаңа шыңдарға жетелейтін ойы кең, рухы биік, саналы тұлғаларды тәрбиелеудің қуатты құралы бола алады. [6, 64 б. ]
Тоғызқұмалақ ойынынан алатын тәрбие – аға ұрпақтың тәжірибесін кейінгі буынға меңгертіп, олардың сана-сезімін, жағымды мінез-құлқын дамытады. Ойындағы тәрбиенің мақсаты бала бойында ізгілік, инабаттылық қасиеттерін және тіршілікке қажетті дағдылар қалыптастыру болып табылады.
Тоғызқұмалақ ойынынында логикалық ойлаумен қатар, арифметиканы меңгеруге бағытталған. Балаларға сандарды көру, түсіндіру, артық, кем, тең қатынастарын анықтауда салыстыру тәсілінің мәнін түсіндіру. Мектептегі балалардың білімін зерттеу жаттықтырушы ең маңызды, негізгі жұмыстарының бірі. Зерттеу жұмыстары баланың оқу үрдісі кезіңдегі білім деңгейін жыл бойында оны жетілдіруге мүмкіндік береді. Нәтижесінде, топқа тез үйреніп, жыл соңында балалардың ілгерілеуін анықтайды. Зерттеу әр баланың жетістік көрсеткіштерін анықтауға көмектеседі. Зерттеу әдісін таңдау оның мақсатына байланысты. [7, 11 б. ]
Балалардың танымдық іс - әрекетін дамыту, олардың құзіреттілігін қалыптастыруда зерттеу жұмыстарының маңызы өте зор. Көптеген зерттеулер балалардың көзқарасын кеңейтуде және қасиеттерінің дамуына әсер етеді. Балалардың ойлау қабілетін дамытуда тоғызқұмалқтың орны ерекше. Оның әрбір ойыны ой белсенділігін қажет етеді.

